
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্ৰজাপতির নির্বন্ধ (x < 9)
শ্ৰীশের প্রবেশ
শ্ৰীশ। মনে পড়েছে মশায়— সেদিন এখানে একটা বইয়েতে নাম দেখেছিলাম, নৃপবালা, নীরবালা— এ! কী, বিপিন যে ! তুমি এখানে হঠাৎ ?
বিপিন। তোমার সম্বন্ধেও ঠিক ঐ প্রশ্নটা প্রয়োগ করা যেতে পারে। শ্ৰীশ। আমি এসেছিলুম আমার সেই সন্ন্যাস-সম্প্রদায়ের কথাটা অবলাকান্তবাবুর সঙ্গে আলোচনা করতে। ওঁর যেরকম চেহারা, কণ্ঠস্বর, মুখের ভাব, উনি ঠিক আমার সন্ন্যাসীর আদর্শ হতে পারেন। উনি যদি ওঁর ঐ চন্দ্ৰকলার মতো কপালটিতে চন্দন দিয়ে, গলায় মালা প’রে, হাতে একটি বীণা নিয়ে সকালবেলায় একটি পল্লীর মধ্যে প্রবেশ করেন তা হলে কোন গৃহস্থের হৃদয় না। গলাতে পারেন ? রসিক । বুঝতে পারছি নে মশায়, হৃদয় গলাবার কি খুব জরুরি দরকার হয়েছে ? শ্ৰীশ। চিরকুমার-সভা হৃদয় গলাবার সভা। রসিক। বলেন কী ? তবে আমার দ্বারা কী কাজ পাবেন ? শ্ৰীশ । আপনার মধ্যে যেরকম উত্তাপ আছে আপনি উত্তরমেরুতে গেলে সেখানকার বরফ গলিয়ে বন্যা করে দিয়ে আসতে পারেন।— বিপিন, উঠছ নাকি ?
বিপিন। যাই, আমাকে রাত্রে একটু পড়তে হবে। রসিক । ( জনাস্তিকে ) অবলাকান্ত জিজ্ঞাসা করছেন পড়া হয়ে গেলে বইখানা কি ফেরত পাওয়া যাবে ?
বিপিন। ( জনাস্তিকে ) পড়া হয়ে গেলে সে আলোচনা পরে হবে, আজ থােক। শৈলী। (মৃদুস্বরে ) শ্ৰীশবাবু, ইতস্তত করছেন কেন, আপনার কিছু হারিয়েছে নাকি ? শ্ৰীশ । ( মৃদুস্বরে ) আজ থাক, আর-একদিন খুঁজে দেখব । -- -


	]*| ७ <ि*>/*<! °ष्ट्रन्' নীরবালা । ( দ্রুত প্ৰবেশ করিয়া ) এ কী রকমের ডাকাতি দিদি ! আমার গানের খাতাখানা নিয়ে গেল ! আমার ভয়ানক রাগ হচ্ছে।


রসিক। রাগ শব্দে নানা অর্থ অভিধানে কয় ! নীরবালা । আচ্ছা পণ্ডিতমশায়, তোমার অভিধান জাহির করতে হবে না— আমার খাতা ফিরিয়ে \O(*
রসিক । পুলিসে খবর দে ভাই, চোর ধরা আমার ব্যাবসা নয়। নীরবালা। কেন, দিদি, তুমি আমার খাতা নিয়ে যেতে দিলে ? শৈল। এমন অমূল্য ধন তুই ফেলে রেখে যাস কেন ? নীরবালা । আমি বুঝি ইচ্ছে করে ফেলে রেখে গেছি ? রসিক । লোকে সেইরকম সন্দেহ করছে। নীরবালা । না রসিকদাদা, তোমার ও ঠাট্টা আমার ভালো লাগে না । রসিক। তা হলে ভয়ানক খারাপ অবস্থা !
{সক্রোধে নীরবালার প্রস্তান
সলজ নৃপবালার প্রবেশ
রসিক। কী নৃপ, হারাধন খুঁজে বেড়াচ্ছিস ?
নৃপবালা। না, আমার কিছু হারায় নি।
রসিক। সে তো অতি সুখের সংবাদ ৷ শৈলদিদি, তা হলে আর কেন, রুমালখানার মালিক যখন পাওয়া যাচ্ছে না, তখন যে লোক কুড়িয়ে পেয়েছে তাকেই ফিরিয়ে দিস। (শৈলের হাত হইতে রুমাল লইয়া ) এ জিনিসটা কার ভাই ?
নৃপবালা। ও আমার নয়। পলায়নোদ্যত

		 এই পাতা শেষ সম্পাদিত হয়েছে ১২:৩৭টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

